
Hazırkı layihədə sabit intensivlik yaxınlaşmasında cəm tezlikli prosesdə, eyni zamanda qarşılıqlı 

təsirdə olan dalğaların itkilərini və fazaların dəyişməsini nəzərə alan optik dalğaların kvazisinxron qarşılıqlı 

təsirinin nəzəri təhlili haqqında məlumat verilir. Qeyri-xətti qavrayıcılığının modulyasiyasının "qəfəsin"-in n-

dövrlərindən ibarət olan polidomendə tezliyin çevrilməsi proseslərinə baxılmışdır. Hər bir domenin 

çıxışında əsas şüalanmanın və İH-nın kompleks amplitudlarının qiyməti ondan sonra gələn növbəti domen 

üçün uyğun olan kompleks amplitudaların giriş qiyməti kimi gəbul olunmuşdür. Bundan başqa alınmışdır ki, 

koherent uzunluq nəinki qarşılıqlı təsirdə olan dalğaların fazalar fərqindən həm də əsas dalğanın 

intensivliyindən və mühitin itkisindən asılıdır. Sabit intensivlik yaxınlaşmasında alınmış faza münasibətinin 

əsas dalğanın intensivliyindən asılılığı göstərir ki, bu yaxınlaşmada ardıcıl domen quruluşlarında dalğaların 

qeyri-xətti qarşılıqlı təsiri daha ciddi təhlil edilir, nəinki sabit amplitud yaxınlaşmasında, harada bu dəyişiklik 

nəzərə alınmırdı. 

Bundan başqa sabit intensivlik yaxınlaşmasında əsas şüalanmanın cəm tezlikli şüalanmasının 

kvazisinxron generasiyasına baxılıb. n sayda domenlərin halında çevrilmə effektivliyi üçün analitik ifadə 

verilmişdir. Siqnal dalğasının çevrilmə effektivliyinin artması yollarının və nəticə kimi, doldurma dalğasının 

intensivliyindən və fazalar fərqindən asılı olaraq optik şüalanmanın güclənməsinin ətraflı təhlili aparılmışdır. 

Layihənin başqa məsələsi bütün qarşılıqlı təsirdə olan dalğalar üçün itkilərin və faza effektlərinin 

eyni zamanda nəzərə alınması ilə üçüncü harmonikanın generasiyasının iki keçidli sxemi üçün dalğaların 

kvazisinxron qarşılıqlı təsirinin sabit intensivlik yaxınlaşmasında tədqiqatı idi. Fəal qeyri-xətti mühitdə 

çevrilmənin daha perspektivli üsuluyla, yəni optik tezliklərin rezonator daxilində çevrilməsinin araşdırılması 

aparılmışdır. 

